
3, జులై 2026, శుక్రవారం భారత్ సమాచార్

‘లాగిపెట్టి  పీకండి, తన్నండి’.. కలెక్ట ర్ వ్యాఖ్యలపై దుమారం

భారత్ సమాచార్.నెట్, శ్రీ సత్యసాయి జిల్లా: రెండు తెలుగు

రాష్ట్రా ల్లో కేంద్ర ఎన్నికల సంఘం చేపట్టి న స్పెషల్

ఇంటెన్సివ్ రివిజన్ (SIR) ప్రక్రియ వేగంగా కొనసాగుతున్న

నేపథ్యంలో శ్రీ సత్యసాయి జిల్లా కలెక్ట ర్ శ్యామ్ ప్రసాద్
చేసిన వ్యాఖ్యలు వివాదానికి దారితీశాయి. జిల్లా

అధికారులతో నిర్వహించిన వీడియో కాన్ఫరెన్స్‌లో ఎన్నికల

జాబితాల సవరణ పనుల పురోగతిని సమీక్షించిన

సందర్భంగా ఆయన విధుల్లో నిర్లక్ష్యం ప్రదర్శించే సిబ్బం దిపై

తీవ్ర అసంతృప్తి  వ్యక్తం  చేశారు. ఈ సమావేశానికి

సంబంధించిన వ్యాఖ్యలు ప్రస్తుతం సోషల్ మీడియాలో

విస్తృ తంగా చర్చకు దారితీశాయి.

సమీక్ష సమావేశంలో ఎస్‌ఐఆర్ విధుల్లో ఎలాంటి అలసత్వం

ప్రదర్శించరాదని అధికారులను హెచ్చ రిస్తూ , నిర్లక్ష్యంగా

వ్యవహరించే వారిపై కఠినంగా వ్యవహరించాలని కలెక్ట ర్

వ్యాఖ్యానించారు. ఈ సందర్భంగా ఆయన ఉపయోగించిన

పదజాలం వివాదాస్పదంగా మారింది. ఉద్యోగుల పట్ల

అనుచితంగా వ్యాఖ్యలు చేశారంటూ ఆ వీడియో సోషల్

మీడియా వేదికల్లో వైరల్ అవుతోంది. ఈ పరిణామం

రాజకీయ, ఉద్యోగ వర్గాల్లో చర్చనీయాంశంగా మారింది.

కలెక్ట ర్ వ్యాఖ్యలపై జిల్లా ఉద్యోగులు, సిబ్బం ది తీవ్ర
అభ్యంతరం వ్యక్తం  చేస్తున్నారు. బాధ్యతాయుతమైన ఉన్నత

పదవిలో ఉన్న అధికారి సహోద్యోగులను ఉద్దే శించి

ఇలాంటి భాష ఉపయోగించడం సరికాదని వారు

అభిప్రాయపడుతున్నారు. ప్రభుత్వ ఉద్యోగుల ఆత్మగౌరవాన్ని

దెబ్బ తీసే విధంగా మాట్లాడడం సమంజసం కాదని, అధికారిక

సమావేశాల్లో పరస్పర గౌరవాన్ని పాటించాలని ఉద్యోగ
సంఘాల ప్రతినిధులు పేర్కొంటున్నారు.

ఈ నేపథ్యంలో కలెక్ట ర్ తన వ్యాఖ్యలను వెనక్కి తీసుకుని

ఉద్యోగులకు క్షమాపణ చెప్పాలని ఉద్యోగులు డిమాండ్

చేస్తున్నారు. మరోవైపు, ఎన్నికల సంఘం మార్గదర్శకాల

మేరకు ఎస్‌ఐఆర్ ప్రక్రియను సమర్థవంతంగా పూర్తి

చేయడంపై జిల్లా యంత్రాంగం దృష్టి సారించింది. కలెక్ట ర్

వ్యాఖ్యలపై అధికారిక స్పందన వెలువడాల్సి ఉండగా, ఈ

అంశం జిల్లాలో ప్రస్తుతం చర్చనీయాంశంగా మారింది.

